
Pelajar semester dua daripada program Diploma
Teknologi Pengeluaran Herba (AT122) UiTM Cawangan
Sarawak, Kampus Mukah, telah mengadakan Program
Service-Learning Malaysia University for Society (SULAM)
pada 29 Jun 2024 bertempat di Sekolah Kebangsaan
Kampung Senau, Oya. Projek komuniti yang bertemakan
“Dokumentasi Herba dan Kepentingannya” ini
disesuaikan dengan kursus AGA109 (Etnobotani
Tumbuhan Herba) yang dipelajari oleh pelajar pada
semester Mac-Ogos 2024. Pensyarah subjek, Cik Nurul
Syahirah, telah menggabungkan objektif pembelajaran
kursus dengan khidmat komuniti di mana pelajar perlu
berinteraksi dengan komuniti tempatan untuk berkongsi
ilmu mengenai tumbuhan herba.

Program ini dijalankan sepenuhnya oleh pelajar AT122
dengan pemantauan rapat daripada tiga pensyarah
lain, iaitu Cik Nurain, Cik Hazfina, dan Puan Nadia, yang
bertindak sebagai jawatankuasa pengelola. Program ini
dihadiri oleh pelajar tahun 4 hingga 6, guru-guru
sekolah, serta wakil PIBG. Lima aktiviti Latihan Dalam
Kumpulan (LDK) yang dilaksanakan termasuk
“Kegunaan Tumbuhan Herba”, Herbal Plant Pressing,
Herbal Plant Labelling, dan “Pengenalpastian Tumbuhan
Herba” melalui morfologi dan anatomi. Aktiviti-aktiviti ini
memberikan pendedahan awal kepada peserta tentang
kepentingan tumbuhan herba serta menarik minat
mereka terhadap bidang sains dan teknologi.

Berdasarkan maklum balas, majoriti peserta memberikan respons yang positif terhadap program SULAM ini,
dan ramai yang menyatakan minat untuk melihat program serupa diadakan lagi pada masa hadapan
kerana mereka lebih memahami kepentingan tumbuhan herba selepas mengikuti aktiviti ini.

Majlis penutupan telah diadakan pada sebelah petang, dimulakan dengan ucapan aluan daripada Ketua
Pusat Pengajian Sains, Perladangan & Agroteknologi, Encik Muhamad Syukrie Haji Abu Talip. Majlis turut
diserikan dengan kehadiran YDP PIBG SK Kampung Senau, Puan Fatimah Jali, dan Ketua Unit Korporat UiTMCS
Kampus Mukah, Encik Mohd Shafik Mohd Samsi. Guru Besar SK Kampung Senau, Tuan Hambli Rabi, turut
menyampaikan ucapan penutupan sebelum majlis diakhiri dengan penyampaian cenderamata dan hadiah
kepada para peserta.

Penulis: Nurain Johar, Nurul Syahirah Mansur, Hazfina Mohamed Idris
              dan Nur Nadia Qausar Juhari

SULAM AGA109: KE ARAH MEMPERLENGKAP
KEBOLEHPASARAN PELAJAR AT122 DENGAN 
AKTIVITI KHIDMAT KOMUNITI

HIGHLIGHTS

Para peserta dan ahli jawatankuasa bergambar bersama
tetamu jemputan selepas majlis perasmian penutupan

Peserta teruja menjalankan aktiviti LDK bersama
barisan fasilitator daripada kalangan pelajar AT122


